ՀԻՄՆԱՎՈՐՈՒՄ
«ԳԱԼԱԿՏԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԲԱԺՆԵՏՈՄՍԵՐԻ ԿԱՌԱՎԱՐՄԱՆ ԼԻԱԶՈՐՈՒԹՅՈՒՆՆԵՐԸ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅԱՆԸ ՎԵՐԱՊԱՀԵԼՈՒ  ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	«Գալակտիկա» ՓԲԸ-ի 80 տոկոս պետական սեփականություն հանդիսացող բաժնետոմսերի կառավարման լիազորությունները նախկինում վերապահվել էր ՀՀ գիտությունների ազգային ակադեմիային, իսկ բաժնետոմսերի 20%-ը մասնակի անհատույց սեփականաշնորհման արդյունքում պատկանում է աշխատավորական կոլեկտիվին՝ թվով 225 ֆիզիկական անձ։ 
	ՀՀ կառավարության 2020թ. մայիսի 27-ին թիվ 847-Ա որոշմամբ «Գալակտիկա» ՓԲԸ-ի պետական սեփականություն հանդիսացող բաժնետոմսերի տնօրինման լիազորությունը վերապահվել է Պետական գույքի կառավարման կոմիտեին։ 
«Գալակտիկա» ՓԲԸ-ն զբաղվում էր արտադրատեխնիկական նշանակության արտադրանքի, ժողովրդական սպառման ապրանքների, բժշկական, հատուկ նշանակության արտադրատեսակների և սարքերի մշակմամբ, արտադրությամբ և իրացմամբ, իրականացնում էր հետազոտություններ ու մշակումներ բնական գիտությունների, ճարտարագիտության բնագավառներում և գիտատեխնիկական սպասարկման ոլորտում։ 
«Գալակտիկա» ՓԲԸ-ն արդեն մի քանի տարի է ինչ գործունեություն չի ծավալում և ֆինանսական մուտքերն ապահովում է ընկերության տարածքը և շարժական գույքը վարձակալությամբ տրամադրելու դիմաց վարձավճարների հաշվին։ 
Ընկերությունը գտնվում է ՀՀ Կոտայքի մարզի Գառնի գյուղական համայնքի վարչական տարածքում։ «Գալակտիկա» ՓԲԸ-ի անշարժ գույքն իրենից ներկայացնում է 60,0 հա մակերեսով հողատարածք և 13546.6 քառ.մ մակերեսով շենք-շինություններ:
ՀՀ բարձր տեխնոլոգիական արդյունաբերության նախարարությունը 2023թ. հունվարի 26-ի թիվ 04/16.1/617-2023 գրությամբ դիմել է Պետական գույքի կառավարման կոմիտե՝ տեղեկացնելով, որ 2023 թվականի հունվարի 13-ին Նախարարի տեղակալի մոտ տեղի ունեցած խորհրդակցության, ինչպես նաև ռազմարդյունաբերության կոմիտեի հետ քննարկումների արդյունքում նպատակահարմար է համարվել ռազմարդյունաբերական կլաստերի ստեղծման նպատակով «Գալակտիկա» ՓԲԸ-ի 80 տոկոս պետական սեփականություն հանդիսացող բաժնետոմսերի կառավարման լիազորությունների վերապահումը ՀՀ բարձր տեխնոլոգիական արդյունաբերության նախարարությանը:
[bookmark: _GoBack]ՀՀ բարձր տեխնոլոգիական արդյունաբերության նախարարության 2023թ. մարտի 14-ի թիվ 01/16.1/2396-2023 գրության համաձայն՝ «Գալակտիկա» ՓԲԸ-ի տարածքում վարձակալական հիմունքներով գործունեություն են ծավալում ռազմարդյունաբերական համալիրի վեց ընկերություն: Ընկերության պետական սեփականություն հանդիսացող բաժնետոմսերի կառավարման լիազորությունները ՀՀ բարձր տեխնոլոգիական արդյունաբերության նախարարությանը վերապահելը կնպաստի ռազմատեխնիկական քաղաքականության զարգացման գերակա ուղղությունների իրականացման նպատակով գիտաարտադրական պաշարով գիտատեխնիկական համալիրի ստեղծմանը: Ռազմարդյունաբերական կլաստերի ստեղծումով ՀՀ զինված ուժերի ու այլ ուժային կառույցների պահանջմունքի բավարարման համար գիտատեխնիկական զարգացման կանխատեսման հիման վրա կմշակվեն և կիրականացվեն ռազմարդյունաբերական համալիրի զարգացման երկարաժամկետ պլաններ, հիմնարար հետազոտական և գիտատեխնիկական, ինչպես նաև նորարարական աշխատանքներ: Հետագայում ՀՀ ԳԱԱ «Ա.Բ. Նալբանդյանի անվան քիմիական ֆիզիկայի ինստիտուտ» ՊՈԱԿ-ի կողմից գիտահետազոտական և փորձակոնստրուկտորական աշխատանքների ավարտից հետո (գտնվում է ավարտման փուլում) «Գալակտիկա» ՓԲԸ-ի տարածքում նախատեսվում է ստեղծել դաշտային փորձարկումների RMM կայանք, ինչպես նաև ՀՀ ԳԱԱ «Ա.Բ. Նալբանդյանի անվան քիմիական ֆիզիկայի ինստիտուտ» ՊՈԱԿ-ի փորձնական արտադրամաս, որտեղ իրենց փորձարկումները կիրականացնեն նաև ռազմարդյունաբերական համալիրի սուբյեկտները: Անհրաժեշտ է նշել, որ Ընկերությունն ունի հազվագյուտ օպտիկական սարքավորումներ, որոնք կարող են օգտագործվել ռազմարդյունաբերության համալիրի ռեեստրում ընդգրկված ընկերությունների կողմից:  Ռազմարդյունաբերական կլաստերի ստեղծումը կհանդիսանա պետություն-մասնավոր հատված համագործակցության լավագույն օրինակ: 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում 

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	- պետական գույքի արդյունավետ կառավարում։



